
VERKLARING

Ek, die ondergetekende verklaar hiermee dat die werk in hierdie werkstuk vervat, my eie
oorspronklike werk is wat nog nie vantevore in die geheel of gedeeltelik by enige ander

universiteit ter verkryging van ‘n graad voorgelé is nie.

1996). Hierdie stadium word gekenmerk deur vinnige liggaamlike groei,
hormoonverandering, toenemende seksuele behoeftes, die ontwikkeling van primére
geslagskenmerke (soos geslagsorgane) en sekondére geslagskenmerke (soos borste)
asook die bereiking van die vermo& om voort te plant. Dit is ook die stadium waarop
vroulike adolessente begin menstrueer, wat hulle meer bewus maak van hulle vroulikheid
(Louw, 1992).

Vroulike adolessente begin hulle liggame sien as ‘n refleksie van hulself. Hulle ontwikkel ‘n
liggaamsbeeld wat gevorm word deur eksterne persepsies, pynlike ervarings, kognitiewe
insette en terugvoering van die sosiale omgewing. Daar word verwag dat die individue wat
puberteit betree ‘n intakte, geintegreerde siening van hulle liggame het, wat geskei word
van ander. Die fisicke veranderinge wat vroulike adolessente ondergaan, soos die
ontwikkeling van borste, is meer prominent en sigbaar as die veranderinge wat manlike
adolessente ondergaan. Sommige vroulike adolessente benodig meer tyd om hierdie
veranderinge te verwerk. Veranderinge in gemoed weens hormoonveranderinge tydens
menstruasie vorm deel hiervan ( Louw, 1992).

Behalwe die biologiese veranderinge wat gepaardgaan met adolessensie, is dit ook die
stadium waarop die adolessent se seksuele identiteit, en hoe sy haarself sien as ‘n
seksuele wese gevorm word. Die sosiale omgewing speel hier ‘n belangrike rol. Die
vroulike adolessent het verskeie take wat sy moet bemeester om ‘n siening van haarself as
‘n seksuele wese te vorm. Dit behels die ontwikkeling van nuwe vorme van fisieke en
emosionele intimiteit met lede van die teenoorgestelde geslag, die ervaring van seksuele
behoeftes, die ontwikkeling van vaardighede om hierdie behoeftes te hanteer, en om die
gevolge van die seksuele gedrag wat hulle openbaar, te beheer (Graber & Brooks-Gunn,
1996). Daar is ‘n toenemende belangstelling in verhoudings wat gepaardgaan met
verskillende vorme van liefkosing soos handjies vashou, soen, druk en meer intieme vorme
van kontak (Louw, 1992). Die ontwikkeling van intieme, romantiese en seksuele
verhoudings hou verband met ‘n verandering in die rol wat portuurs van dieselfde of
verskillende geslagte speel in die lewe van die adolessent (Graber & Brooks-Gunn; 1996).

Bestaande literatuur oor seksualiteit in die adolessente ontwikkelingstydperk het egter die
volgende kritiek uitgelok. Eerstens, navorsing oor die adolessent in die
ontwikkelingstydperk is grootliks gebaseer op wit manlike adolessente (Preston-Whyte &

